
TARIX FANLARI 
NIZOMIDDIN SHOMIY VA SHARAFIDDIN ALI YAZDIYLARNING ZAFARNOMA 
ASARLARIDAGI QIYOSIY FARQLAR 
 
Bobojonova Zuxra Farxod qizi 
Abu Rayhon Berunuy nomidagi Urganch davlat universiteti tuzilmasidagi atag’on qurbonlari 
xotirasi muzeyi kata ilmiy hodimi 
E-mail: farhodovna01@gmail.com  
Tel: +998 99 9661494 
 
Annotatsiya. Mazkur tezisda Nizomiddin Shomiy va Sharafiddin Ali Yazdiy tomonidan yozilgan “Zafarnoma” 
asarlarining tarixiy, uslubiy va manbashunoslik jihatlari qiyosiy tahlil qilinadi. Unda asarlarning yaratilish 
sharoitlari, mualliflarning saroyga yaqinligi, ularning tarixiy voqealarni yoritishdagi yondashuvi, til uslubi 
o‘rganilgan. Ayniqsa, Amir Temurga nisbatan qo‘llangan unvon va laqablar (Ko‘ragon, Sohibqiron, 
Temurbek)ning ishlatilish tahlil qilinadi. 
 
Kalit so’zlar: Zafarnoma, Nizomiddin Shomiy, Sharafiddin Ali Yazdiy, Amir Temur, saroy tarixchiligi, 
manbashunoslik, Sohibqiron, Ko‘ragon. 

 
A COMPARATIVE ANALYSIS OF THE “ZAFARNAMA” WORKS BY NIZAM AL-
DIN SHAMI AND SHARAF AL-DIN ALI YAZDI 
 
Bobojonova Zuxra Farxod qizi 
Senior Research Fellow at the Museum of the Memory of Repression Victims, a structural unit 
of Urgench State University named after Abu Rayhon Beruni 
 
Annotation. This study provides a comparative analysis of the “Zafarnama” chronicles written by Nizam al-Din 
Shami and Sharaf al-Din Ali Yazdi from historical, stylistic, and source-critical perspectives. It investigates the 
socio-political context of their composition, the authors’ proximity to the court, and their narrative strategies. 
Special attention is given to the use of honorific titles for Amir Temur (Kuragan, Sahib Qiran, Temurbek). 
 
Key words: Zafarnama, Nizam al-Din Shami, Sharaf al-Din Ali Yazdi, Amir Temur, court historiography, source 
criticism, Sahib Qiran, Kuragan. 

DOI: https://doi.org/10.47390/259-6/uzb-IV/No-04   
 

KIRISH 

Amir Temur  shaxsiga nisbatan qiziqish doimo dolzarb bo’lib, G’arb va Sharqda 

Sohibqironga atab asarlar bitilgan. O’z zamonida yozilgan asarlar o’rganilgan.  Shulardan 

Zafarnoma asarlari ham hali bugungacha temurshunoslikda o’z ahamiyatini yo’qotmagan . 

Nizomiddin Shomiy va uning “Zafarnoma” asari Amir Temur va Temuriylar davri 

tarixshunosligining eng muhim yozma manbalaridan biri hisoblanadi. U Temurning bevosita 

topshirig‘i bilan 14-asr oxiri — 15-asr boshlarida yozilgan bo‘lib, nafaqat o‘z davrida, balki 

hozirgi kungacha tarixchilar uchun ishonchli manba vazifasini o‘tab kelmoqda. Ushbu asar 

Amir Temurning harbiy yurishlari, siyosiy faoliyati, davlat boshqaruvi va shaxsiy fazilatlari 

haqida muhim ma'lumotlarni o‘z ichiga oladi, ammo tarixchilar orasida “Zafarnoma”ning 

tarixiy qiymati va xolislik darajasi borasida turlicha fikrlar mavjud. Ba’zi tadqiqotchilar asarni 

yuqori baholab, unda voqealarning izchilligi, tafsilotlarning to‘liqligi va manba sifatida aniqligi 

saqlanganini ta’kidlaydilar. Ular Shomiyning voqealarni saralashdagi ehtiyotkorligi va 

ularning ketma-ketlikda berilishi asosida uni ishonchli tarixiy manba sifatida e’tirof etadilar. 

mailto:farhodovna01@gmail.com
https://doi.org/10.47390/978-9910-09-259-6/uzb-IV/No-04

Boshqa bir guruh tarixchilar esa Shomiy faoliyatini tanqidiy nuqtai nazardan baholab, 

uning saroy tarixchisi sifatida Temur xizmatida bo‘lgani va “Zafarnoma” aynan buyruq asosida 

yozilgani sababli, asar tarkibidagi ko‘plab ma’lumotlar mubolag‘ali yoki maqtovga asoslangan 

bo‘lishi mumkin, degan fikrni ilgari suradilar. Ular bu holatni asarning tarixiy xolisligiga putur 

yetkazuvchi omil deb baholaydilar. Ayniqsa, Temurning siyosiy qarorlarini asosan ijobiy 

talqinda yoritilishi, dushmanlarga qarshi harbiy yurishlarining har doim adolatli sifatida 

ko‘rsatilishi — tarixiy faktlarga bir oz ehtiyotkorlik bilan yondashishni talab qiladi.                

Shu bois “Zafarnoma” asarini baholashda uni nafaqat saroy tarixchisi tomonidan yozilgan 

rasmiy buyruq asosidagi matn sifatida, balki o‘z davri ruhini, siyosiy-mafkuraviy yo‘nalishni, 

Temuriylar davrida tarix yozish an’analarini aks ettiruvchi muhim manba sifatida ham ko‘rish 

lozim. Bugungi kunda ham Shomiyning bu asari temuriylar tarixini o‘rganishda asosiy 

manbalardan biri bo‘lib qolmoqda, ammo unga tarixiy tanqidiy yondashuvni saqlagan holda 

murojaat qilish muhimdir. 

 Bir xil nom ostida temuriylar davri tarixnavislari Nizomiddin Shomiy  1400-1404- 

yillarda Temurning shaxsan topshirig’i  bilan Zafarnoma asarini yozgan bo’lsa, Sharafiddin Ali 

Yazdiy Amir Temurning nabirasi Ibrohim Sulton talabi bilan o’zining Zafarnomasini 1419-

1425-yillar oralig’ida yozib tugatadi.  

ADABIYOTLAR TAHLILI VA METODLAR 

Nizomiddin Shomiy o’zining asarida Amir Temur bilan uchrashuvini quyidagicha 

tasvirlaydi:”.. Amir Sohibqiron hazratlari, Alloh taolo saltanatlarini zamon oxirigacha barqaror 

etsin, kamina bandangiz Nizomiddin Shomiyni huzurlariga keltirishni buyurdi. Men palos 

oʻpish sharafiga musharraf boʻlganimda (ul hazrat) siylash-u izzatlash marosimlarini bajo 

keltirib, lutfu ehsonlar koʻrsatdilar.”[4;B.22] 

Sharafuddin bir necha yil Hirotda Shohrux mirzoning hamda Forsda uning kichik o‘g’li 

Ibrohim Sultonning saroyida xizmat qiladi.[6;Б.3] 

Nizomiddin Shomiy Zafarnomasining Sharafiddin Alining Zafarnomasidan yana bir 

farqi tilining soddaligidadir. Bunga asosiy sabab, Amir Temur Nizomiyga tarixiy asar yozishni 

buyurganida o’zigacha yozilgan asarlardan qoniqmayotganligini va bundan keyin  yozilajak 

asarlarda mubolag’adan holi bo’lgan asar yozishni topshirganligidadir.[4;B.5] Boshqa 

tomondan Sharafuddin Ali Yazdy Zafarnomasida bunday oddiylikni uchratmaymiz, aksincha 

Sharafuddin 

ba’zi ruhin kechinmalarini ham lirik chekinish sifatida uzundan-uzoq she’rlar bilan 

ifodalaydi. Shunday joylarda muallif o’quvchining diqqati va vaqtini suiiste’mol 

qilayotgani seziladi. chunki bunday sahifalarda harbiy, siyosiy voqealarning 

rivojlanishi sustlashib ketadi, yoki umuman to‘xtaydi.[6;B.5]  Aynan mana shu mubolag’ani 

fransuz tadqiqotchisi Lyusen Keren ham  quyidagicha eslatib o’tgan:” Mazkur asarning eng 

katta kamchiliklaridan biri unda qahramonni namunaviy musulmon hukmdori sifatida 

tasvirlash maqsadida haddan ziyod ideallashtirilishi va uning oʼtgan yoʼllarida baʼzan vayrona 

manzillar ham qolgani sukut ostiga olinib, qoʼygan har qadamiga madhiyalar oʼqilishidir… 

Аdolatli hamma narsadan ustun qoʼyguvchi Аmir Temur ham meʼyoridan oshirib yuborilgan 

ushbu madhiyani yoqtirmagan boʼlardi“.[3;Б.9] 

Yuqorida kelrtirilgan farqadan tashqari Nizomiddin Shomiy. Zafarnomasini aniq Amir 

Temur vafotigacha yakunlamasdan uni 1404 –yil voqealari amiqroq qilib aytganda Sohibqiron 

Hazratning Arron Qorabog’iga borib tushishi va u joyda aysh-u ishratga mashg’ul bo’lishi 

bayonida deb nomlangan.[4;B.367] bu voqea haqida quyidagicha keltirilgan “Nizomiddin 

Sohibqiron yurishlarini 1404-yil bahorigacha yetkazib, asarni tamomlagan va uni 

Ozarbayjondan Samarqandga qaytish taraddudida bo'lgan Amir Temurga taqdim etgan. 

Bundan keying Amir Temur vafotigacha (1405-yil 18-fevral) kechgan voqealar keyinroq 

muarrix Hofizi Abru tomonidan “Zafarnoma”ga "Zayl" - 

"Ilova" tarzida yozilgan. [4;B.5.]  Bu haqda Hofiz Abruning o’zi Ilovaning boshida 

quyidagicha yozadi:” So'ngra  ushbu (parcha) ulug' mavlono, olamdagi bilimdonlarning 

iftixori, o'z zamonining so'z ustasi, asrlar yagonasi mavlono Nizomiddin Shomiyning,   

o'lkalarni zabt etuvchi hazrat Sohibqiron  haqida yozgan "Zafarnomai shohiy" kitobiga ilova 

erur.[4;B.372] 

Sharafiddin Ali Yazdiy esa asarnining yozilishida boshidan oxirigacha o’zi rahbarlik 

qilgan. Uning Zafarnomasi Xalil Sultonning taxtga kelishi va uning hokimyatdan ag’darilishi 

haqidagi qisqa bayoni bilan tugallanadi. 

Ko’zga ko’rinadigan navbatdagi farq asar yozishda asos bo’lgan asarlarlardan 

foydalanish darajasi hisoblanadi. Tabiiyki Sharafiddin Ali Yazdiy zamonida Nizomiddin 

Shomiyning Zafarnomasi asosiy qo’llanma vazifasini o’tagan. Nizomiddin Shomiy esa qaysi 

asardan foydalanganligi haqida biror joyda ma’lumot bermagan. Shu o’rin rus tadqiqotchilari  

quyidagicha xulosa berishgan;” L.A.Zimin Nizomiddin Shomiyning Zafarnoma asaridagi Temur 

yurishlari tasviri G’iyosiddin Ali ning “ Temurning Hindistonga yurishi tavsilotlari “ asaridagi 

ma’lumotlarning qisqacha bayoni ekanligini isbotladi.”[5;С.4] 

Sharafiddin Ali Yazdiy esa o’z o’rnida o’zigacha bo’lgan davrda eng ishonchli 

manbaalardan hisoblangan Shomiy Zafarnomasidan foydalanganligini inkor etmaydi. Buni har 

ikki kitobning asosiy qismlarini qiyoslash orqali osongina tekshirish mumkin. Biroq 

Sharafddin Ali Yazdiy o'zidan oldingiga qaraganda ko'proq faktik materiallar beradi. Bu uning 

qo'shimcha manbalari bo'lganligi bilan izohlanadi. Sharafddin Nizomiddin Shomiy ijodiga, 

balki ikkinchisi kabi targʻibot kundaliklariga ham murojaat qildi va u yerdan oʻzidan oldingiga 

qaraganda koʻproq ma’lumotlar to’plashga muvaffaq bo’lgan. 

XULOSA 

Rus tadqiqotchilari Nizomiddinni shomlik deb keltirsa, ingliz tarixchisi Harold Lamb 

uni bog’dodlik deb keltiradi. Uning ma’lumotlariga ko’ra Amir Temur va Nizomiddinning 

uchrashuvi quyidagicha bo’lgan:” . Hukmronligining oxirida Temur oʻz kotiblariga har kuni 

voqealarni yozib olishni buyurdi. Ularning aksariyati uygʻur va fors tillarida yozilgan. Temur 

bu yozuvlarni 1400-yil oxirida oʻz saroyiga keltirilgan Nizomiddin Shomiy ismli Bagʻdod 

yozuvchisiga ishonib topshirdi va Nizomiddin Shomiy ushbu materiallar asosida oʻz 

hukmronligi tarixini oddiy uslubda, badiiy mubolagʻadan holi yozishni buyurdi.  Shomiyning 

asari sohibqironning oʻlimidan bir yil oldin tugagan va Temurga “Zafarnoma - gʻalaba 

kitobi”nomi bilan taqdim etilgan.  U fors tilida yozilgan va bugungi kunda Britaniya muzeyida 

tarjimasiz saqlanadigan faqat bitta nusxasi ma’lum.[2;P.309] 

Nizomidin Shomiy Zafarnomasida ilk bor Temurga nisbatan Amir Temur Koʻragon 

deya murojat qiladi. Keyinchalik esa koʻproq hazrat sohibqiron deya keltirgan. Sharafiddin Ali 

Yazdiyda Amir Temur deya keltiriladi ammo uni forsiydan oʻgirgan Muhammad Ali asarda 

Temurbek deb murojaat qilgan. Yazdiy boblarida  Koʻragonga nisbatan koʻproq Sohibqiron 

nomi ishlatilganini koʻramiz.[1;B.42] 

Xulosa qilib aytganda, ikkala tarixnavislar ham bir tarixiy shaxs to’g’risida o’zlarining 

yozish uslubida io’z davrining talab va ehtiyojlaridan kelib chiqib asarlar yozganlar. 

